
Mae'’r llythyr hwn yn eich hysbysu bod y Cyfarwyddiadau newydd ar gyfer darparu
Gwasanaeth Mabwysiadu Cenedlaethol Cymru wedi cael eu cyhoeddi.

Mae Cyfarwyddiadau Deddf Mabwysiadu a Phlant 2002 (Cyd-drefniadau Mabwysiadu)
(Cymru) 2015 wedi cael eu cyhoeddi o dan Ddeddf Mabwysiadu a Phlant 2002, fel y'i
diwygiwyd gan Ran 9 o Ddeddf Gwasanaethau Cymdeithasol a Llesiant (Cymru) 2014; ac
fe ddaw i rym ar 13 Mawrth 2015.

Mae’r Cyfarwyddiadau hyn yn ei gwneud yn ofynnol i'r awdurdodau lleol yng Nghymru
wneud trefniadau penodedig gyda’i gilydd mewn perthynas & darparu gwasanaethau
penodedig a restrir o dan adran 3 (1) o Ddeddf Mabwysiadu a Phlant 2002.

Mae’r Cyfarwyddiadau’n nodi nodau eang y cyd-drefniadau mabwysiadu sy'n sail i'r
Gwasanaeth Mabwysiadu Cenedlaethol ac yn ei gwneud yn ofynnol i bob awdurdod lleol
gydweithio ag awdurdodau eraill mewn Pwyllgor Cydweithredol Rhanbarthol (wedi’i gyflunio
yn 6l yr Atodlen i'r Cyfarwyddiadau) ac i gydweithio & phob awdurdod lleol yng Nghymru i
reoli a goruchwylio trefniadau cenedlaethol gan gynnwys Bwrdd Llywodraethu, Gnwp
Cynghori, Cyfarwyddwr Gweithrediadau a threfniadau ariannu. Maent hefyd yn nodi
trefniadau rhanbarthol ar gyfer cyplysu ar gyfer mabwysiadu.

Gellir atgynhyrchu’r Cyfarwyddiadau hyn yn rhydd gan bawb y’u cyfeirir atynt a dylid cyfeirio
unrhyw ymholiadau am y Cyfarwyddiadau at Elizabeth Lockwood, Pennaeth y Gangen
Leoliadau, yr Is-adran Datblygu Polisi ar gyfer Plant ac Oedolion, yr Adran lechyd a
Gwasanaethau Cymdeithasol, Llywodraeth Cymru. Ffon 029 20 821695, e-bost
elizabeth.lockwood@Cymru.gsi.gov.uk.

